
 Maqolada no‘xat ekinining ahamiyati, keng tarqalgan 

fuzarioz so‘lish kasalligi, belgilari va ularning tarqalishi 

to‘g‘risida ma’lumotlar berilgan. Ushbu ma’lumotlar 

no‘xatni vegetatsiya davrida kasalliklardan himoya qilish 

va ulardan sifatli hosil etishtirishda muxim xisoblanadi. 

Respublikamizning aholisini qishloq xo‘jalik mahsulotlari bilan etarlicha ta’minlash 

borasida agrar sohadagi islohotlarni yanada chuqurlashtirish, oziq-ovqat xavfsizligini 

ta’minlashga qaratilgan tadbirlarning samarali tizimini yaratishni taqozo etadi. 

         Bu boradagi eng ustuvor vazifa donli ekinlar bilan bir qatorda tarkibida oqsil moddasi 

ko‘p bo‘lgan dukkakli don ekinlar mahsulotlarini ko‘paytirish, chorvachilikni 

rivojlantirishda  yuqori kaloriyali konsentrat ozuqalar va shirali xashaklar bilan ta’minlash 

eng muhim masalalardan hisoblanadi.  

Dukkakli don ekinlar hosildorligini va don sifatini ko‘paytirishda hamda tuproq 

unumdorligini oshirishda dukkakli don  ekinlarining beqiyos ahamiyatini e’tiborga olgan 

holda ularning yuqori hosilli, ertapishar, kasalliklarga chidamli, oqsilga boy navlarini joriy 

etishni ilmiy asosda tashkil etish o‘ta muhim vazifa hisoblanadi.         

Dukkakli don ekinlariga no‘xat, soya, mosh, loviya kiradi, ularning hammasi dukkaklilar 

oilasiga mansub. Dukkakli don ekinlarini etishtirish qishloq xo‘jaligidagi uchta asosiy 

muammoni hal qilishga imkon beradi: birinchidan - don etishtirishni ko‘paytirish; 

ikkinchidan- aholining o‘simlik oqsiliga bo‘lgan talabini qondirish; uchinchidan tuproq unum-

dorligini  oshirishdir (3,5). 

Ma’lumki, no‘xat ekini butun dunyo bo‘yicha aholi sonining har yili o‘sib borishi 

natijasida oziq-ovqat mahsulotlariga, xususan oqsilga boy bo‘lgan mahsulotlarga bo‘lgan 

talabi ortib bormoqda. Insonning 1 kunda iste’mol qiladigan oziq-ovqat mahsulotlarida oqsil 

o‘rtacha 90-100 g ni tashkil etishi kerak. Bu kunlik oziq-ovqat mahsulotlari koloriyasini 12 % 

ni tashkil etadi (6). 

mailto:nigoraxakimova67@mail.ru


 

33 

YANGI OʻZBEKISTON TALABALARI 

AXBOROTNOMASI www.in-academy.uz 

1-JILD, 7-SON (YOʻTA) 

No‘xatning doni tarkibida 30 % gacha oqsil, 47-60 % kraxmal, 4-8 % gacha yog‘, 2,3-

5% kul elementlari, turli vitaminlar mavjud bo‘lib, quvvatbaxshligi, to‘yimligi jihatidan chorva 

mollari go‘shtiga yaqin turadi. 

No‘xat urug‘ida B1 vitamini, mineral tuzlar va aminokislotalardan: triftafan 1,1 %, lizin 

6,1 % gacha, gistidin 3,1 %, tirazin 2,9 %, sistin 0,75 % va metionin 1,6 % borligi, ildizida 

atmosferadagi erkin azotni o‘zlashtirib, o‘simlik oson o‘zlashtiradigan holatdagi azot 

to‘plovchi (120 - 150 kg/ga) Rhizobium bakteriyalariga egaligi, ilmiy manbalarda bayon 

qilingan (3,4).  

No‘xat bir yillik o‘simlik hisoblanib Fabaceae oilasiga mansub bo‘lib, Cicer  avlodiga 

kiradi. Hozirgi vaqtda no‘xatning  27 ta turi mavjud bo‘lib faqat bitta turi Cicer arietinum L. 

madaniy ekin sifatida ekiladi. Ekilayotgan bu turning hamma navlari ishlatilishi bo‘yicha 2 

guruhga bo‘linadi: xo‘raki navlar -bu navlarning doni och-sariq rang bo‘lib, oziq-ovqat uchun 

ishlatiladi: Xashaki navlar- doni qoramtir rangda bo‘lib, asosan chorvachilikda em-xashak 

uchun ishlatiladi (6). 

Dunyoda no‘xat ekinida 50 dan ortiq kasalliklar aniqlangan, ulardan eng keng 

tarqalgani va zararlisi fuzarioz so‘lishdir. 

G'arbiy Sibirning o'rmon-dashtlarida olib borilgan tadqiqotlarida, no'xat ekinlarida  

fusarioz so‘lish har yili kuzatilgan. Ushbu kasallik vegetatsiya mavsumining issiq va quruq 

sharoitida eng intensiv ravishda namoyon bo'lishi ko'rsatilgan, kasallikning rivojlanish 

indeksi esa 50 dan 100% gacha, tarqalishi esa 86,3% ga etishi ko’rsatilgan. Kasallikning kuchli 

rivojlanishi bilan no'xat ekinlari nobud bo'lgan. Kasallik qo'zg'atuvchilarining yuqish omillari 

zararlangan urug'lar va tuproq ekanligi aniqlangan (1). 

Kasallik no‘xat ekini yetishtiriladigan barcha hududlarda keng tarqalgan bo'lib, 

ekinlarni ushbu kasallik bilan kasallanishi 90 % ga, hosilning yo'qolishi - 25-50% gacha, 

ba'zan esa undan ko'proq bo‘ladi. Kasallik qo‘zg‘atuvchi  Fusarium turkumiga kiruvchi 

takomillashmagan zamburug'lardir (2). No‘xatda eng koʻp tarqalgani F. oxysporum f. ciceri 

Schlecht. 

Kasallikning xarakterli belgilari: birinchi navbatda, barglar turgorni yo'qotadi,ildiz qismidagi 

poya to'q jigarrang bo'ladi, uning yuqori qismi so‘liydi, keyin o'simliklar tezda quriydi. 

Zararlangan o‘simlikning ildizlari, poyalari, barglari va gulbandlari qizil-jigarrang rangga ega 

bo'ladi. Asosiy ildizi tashqi tomondan sog'lom ko'rinadi, yon ildizlar esa qo‘ng‘irlashib keyin 

quriydi. Ildiz va poyaning ko'ndalang kesilganda zamburug‘ gifalari bilan to'lgan tomirlarning 

qo‘ng‘ir-qizg‘ish tusga  kirganligini ko‘rish mumkin bo'ladi. Nam ob-havoda zararlangan 

o'simliklarning poyasining asosida oq, to'q sariq va pushti g‘uborlar kuzatiladi. Bunday 

o'simliklar tuproqdan osongina chiqib ketadi. Nam ob-havo tufayli urug'lar etilishidan oldin, 

Fusarium zamburug‘larining rivojlanishi dukkaklarning qobig‘ini rangi o'zgarishiga va ularda 

oq, to'q sariq va qizil g‘uborlar namoyon bo‘lishi, Fusarium zamburug‘larining bir nechta 

turlarining shakllanishiga olib keladi. Zararlangan  urug'lar mayda, puch bo'lib, ko'pincha 

dukkaklari bujmayib qoladi va unib chiqish qobiliyatini yo'qotadi. Fuzarioz so‘lish ekin uchun 

juda zararli. Shunday qilib, to'liq unuvchanlik fazasida kuchli zararlangan o'simliklarning 

massasi sog'lom o'simliklar bilan solishtirganda 1,5-2,0 marta kamayadi, ildizlarda azot 

biriktiruvchi tugunaklar soni 2,0-2,2 marta kamayadi. Gullash bosqichida bu ko'rsatkichlar 

mos ravishda 2,5-3,0 va 2,5 marta kamayadi. Turli yillarda xavf koeffitsienti 62-69% gacha, 

hosilning yo'qolishi esa 34-50% ga etadi. 

